
Уруок темата: «Анна Ахматова сахалыы кутур5ана»
Сыала:Биир дойдулаахпыт Сардаана Амгинская нуучча улуу поэта Анна Ахматова «Реквиемин» тылбааьыгар кэрэхсэбили уескэтии, аа5арга ке5улээьин.
Соруктар:
· Анна Ахматова «Реквием» поэматын санатыьыы;
· Тылбааска холонуу;
· Сардана Амгинская «Кутур5ан» поэматын  кытта  билсии;
· Тыл имэннээх хомуьунун сайыннарыы, боруобаланан керуу;
· Репрессия: саха норуотун кутур5ана.
· Амгинская айымньытын аа5арга ке5улээьин.
Уруок тэриллэрэ:
1. Анна Ахматова уонна Сардаана Амгинская портреттара.
2. Презентация. Саха  сирин делегацията Санкт-Петербург куоракка А.А.Ахматова музейыгар сылдьыыта.
3.Сардаана Амгинская кинигэлэрэ.
4. Нууччалыы-сахалыы, саха тылын быьаарыылаах  тылдьыттара.
О5о билиитин–керуутун ханатар сыалтан,  бэйэбит олоохтоох поэтессабыт Сардана Павловна Онуфриева-Амгинская  айымньыларын кытта билсэр соруктаах  «Анна Ахматова  сахалыы «Кутур5ана» диэн библиотечнай уруок нуучча улуу поэтессатын айымньытын бэйэбит тереебут тылбытынан диринэтэн уерэтиигэ туьуланар. Бу уруокка    репрессия содула нуучча норуотун  эрэ буолбакка,биьиги сахабыт норуотун чулуу дьонун хайдах сарбыйбытын туьунанпоэматтан ессе тегул ейдуехтэрэ, тылбааска холонуохтара. О5о5о поэманы итэ5этиилээхтик аахтаран, ис туругун айымньыга буус-бутуннуу киллэрдэххэ,  ейунэн-санаатынан ол дьулаан кэмнэри тутатына ейдуе5э уонна ылыныа5а. История кэрэьитэ буолбут поэматтан, бу идэмэрдээх олоххо киьи хайдах бэйэтин сэбэрэтин, суобаьын сутэрбэтэ5ин о5о билиэхтээх, бэйэтин толкуйугар беге санаалаах киьи, киьилии киьи уобараьа уескуехтээх, норуот историятын уерэтиэхтээх.
О5олор туохха уерэниэхтэрэй:
-Уерэнээччи оскуола программатыгар уерэтэр А.А. Ахматова «Реквиемин»,  тереебут терут тылынан эбии уерэтэн билиитин ханатыа;
-эбии литературанан тутта уерэниэ;
-театральнай искусство айар ньымаларыгар холонуо.
Уруок былаана:
I. Уруок тематын уонна сыалын билиьиннэрии.
II.Киирии тыл.
III.О5олор  литература уруогар барбыт айымньыларын кылгастык истии.
IY.4 строканы тылбаастаан холонуу.
Y.«Кутур5аны»  Сардана Амгинская кенул тылбааьынан билиьиннэрии.
-Бу поэма хайдах тылбааска киирбитин туьунан билиьиннэрии.
-Саха делегацията Санкт –Петербург куоракка Анна Ахматова музейыгар Фонтаннай дьиэ5э сылдьыбыт хаартыскатын кердеруу.
-Поэманы аа5ан иьитиннэрии.
YI.. Поэмана аа5ыы.Уерэнээччилэр аа5арга холонуулара.
YII. Тумук. Оонньуу «Кини кимий?»
YIII.  Рефлексия.
Киирии тыл.
-Бу кимнээх портреттарай? 
-Бу икки поэт дьахталлары туох сибээстиирий?
Бугун биьиги библиотечнай уруокпут темата «Анна Ахматова сахалыы кутур5ана»
[bookmark: _GoBack]Анна Ахматова «Реквиемэ», кини айымньыларыгар биир саамай улахан улэтин репрессия диэн бу идэмэрдээх иэдээн буруукээбит кэмнэрин, онно бутун дойду иэдээнин суруйбут айымньыта буолар. Хаайыы уьун уочаратыгар турда5ына ким эрэ киниэхэ кэнниттэн сибигинэйэн «Оттон эн маны суруйар кыахтааххын дуо?» диэн ыйыппыта. Онуоха поэт: «Кыахтаахпын» диэн хардарбыт.  5 сыл устата тохтуу-тохтуу Ахматова бу айымньыны суруйбута. Олох бутэьигин 1962 сыллаахха эрэ кумаа5ыга туьэриллэн суруллубута уонна ааптар аатын ыйбакка эрэ Мюнхеннэ бэчээттэммитэ.  Бу поэманы илиискэ туьэрэригэр, Анна Ахматова ««Реквиемин» нойосуус 11 киьи билэр этэ уонна кинилэртэн ким да5аны миигин таннарбата5а» диэн биллэрбит. Ол курдук араас сылларга суруллубут кыра хоьооннортон поэма уескээн тахсыбыта уонна бу алдьархайдаах сылларга репрессия5а тубэспит норуокка кэриэстэбил буолан анаммыта. Ол гынан баран айымньы Анна Ахматова елбутун кэннэ 22 сыл буолан баран биирдэ, 1988 сыллаахха бэйэбит дойдубутугар бэчээккэ тахсыбыта. Поэма5а ийэ кэргэнин сутэрбит аьыыта уонна о5ото хаайыы хаппа5ар симиллибит абата кэпсэнэрин эьиги нуучча литературатын уруогуттан билэ5ит.
III.О5олор  литература уруогар барбыт айымньыларын кылгастык истии.
( Холобур боппуруостар. Айымньыны эн аа5ан баран туох диэн санаага кэллин? Бу поэма елбуттэргэ  уонна тыыннаахтарга ананар дии саныыгыт дуо?Айымньыга анда5ар этиллэрэ иьиллэр дуо?Ахматова бэйэтин эрэ аатыттан этэр дуо?)
IY. Сардана Амгинская «Кутур5ан» кенул тылбааьын билиьиннэрии.
Онтон биьиги бу поэманы сахалыы, бэйэбит тереебут тылбытынан  аа5арбыт хайдах буолуой? Тылбаас  олус уустук. Билигин бу нуучча улуу поэтын хоьоонун тылбаастаан холонон керуе5ун.
1) (Быьа тардыы. Лиистэри эрдэ тунэтэн бэлэмниибит. «Русско-якутский словарь» туьаналлар.)
О5олор бэйэлэрин тылбаастарын аа5аллар.
2) Оттон Сардаана Амгинская тылбааьын истиэ5ин эрэ.
Тэннээьин.
Бу тылбааска хайдах киирбитин туьунан Сардана Амгинская «Анна Ахматова: сон и явь моей жизни» диэн Саха народнай артыыската З.П.Быгынанова5а анаан суруйбут ыстатыйата баар. Эьиги интэриэьиргээтэххитинэ бу кинигэни библиотека5ытыттан уларсан аа5ыаххытын син. ( С. Амгинская, «Хас биирдии сурэххэ» . Маана сурулларынан, бу соруда5ы ылан баран,  кини урут муспут, Ахматова туьунан хомуйбут альбомнарын керутэлиир, «Реквиемнэ» чугаьаабат. Оннук икки кун ааьар, онтон уьус туунугэр туул туьуур. Бу маннык тууллэрин Сардана Амгинская «Керуулэнии» диэн ааттыыр.
-Бу поэманы Сардана Амгинская  хайдах тылбаастаабытын туьунан билиьиннэрии.
Кини туьээтэ5инэ, бастаан кулуус халыгырыыр тыаьа иьиллэр, онтон  харанауьун керудуер устун   кулуус тылларын туппутунан ким эрэ иьэр курдук. Онтон сыыйа сырдаан барар уот сырдыгар уьун хатыныр дьахтар кестер. Бииртэн биир аан аьыллан халыгырыыр тыаьаиьиллэр, онтон ол дьахтар киниэхэ кэлэн холбуу баайыллыбыт кулуус тылларын туттарар.  «Хара хаппар кулуустэр, халыр-илир тыастарынан» диэн тыллар кутуллан киирэн барбыттар.  Эрдэттэн бэлэмнээбит ыраас илииьигэр туьэрэн ылар.  Сарсыарда туран чэйдээн баран, уоскуйа сатыы-сатыы туун бэлиэтээбит илииьин ылан керер. «Хара хаппар кулуустэр, халыр-илир тыастарынан»…  Кини долгуйан туран, «Реквиеми» аьан, итиннэ майгынныыр тыллары «Слышим лишь ключей постылый скрежет, да шаги тяжелые солдат ..!»  Туох эрэ баар. Ол аата бу мантан «Хара хаппар кулуустэр, халыр-илир тыастарынан, харабыллар хампы хаамалларынан . . .»   Хайдах эрэ олонхо тылларын курдук бастакы строкалар суруллан киирэн барбыттар
        Анна Ахматова поэматын сахалыы, бэйэбит тереебут тылбытынан аа5арбыт  киьи уйул5атын хамсатар, олус долгутар. Бу поэманы аа5а олорон, сахалыы айар кут суду кууьуттэн, автор бу строкалары суруйа олорон хайдах курдук турукка киирэн олорорун эккинэн –хааннынан сэрэйэ5ин. Сир Ийэ ынчыгын итэ5эйэ5ин. Оннук иччилээх-илбистээх тылынан бу улахан поэманы тылбаастаабыт киьинэн буолар – биьиги биирдойдулаахпыт, Кыыс Амма кэрэ кыыьа Сардана Павловна Онуфриева – Амгинская.
Бу сахалыы тылбаас то5о эрэ миэхэ туьаайыллынна», - диэн Сардана Амгинская  Санкт-Петербург куоракка Саха сирин делегациятын кытта сылдьан этиитигэр бу курдук диэн са5алаабыт.  «Ба5ар соьуччу да буоллун, ба5ар тиэтэлинэн да буоллун . . .  Ол эрээри, соччонон уеруулээх уонна ис иьиттэн истин керсуьуу» - диир. «Хайдах эрэ кетен иьэр курдук айаннаан иьэр поезд вагонугар, хаьан да5аны бэйэ-бэйэлэрин билсибэтэх, ол гынан баран олус чугас икки киьи керсен кэпсэппиттэрин курдук,»-диэн этэр. Сардана Павловна тылбааска улэтин оннук ылыммыта уонна айар кут суду кууьугэр, бэйэтин норуотун  ийэ тылын имэнигэр киирбитэ.
( Слайданан хаартыскалары  кердеруу)
То5о суьаллыкдиэтэххэ, Саха национальнай оркестра 10 сыллаах юбилейын Питерга бэлиэтиир сыалтан,  сана сонун идеяны кердуу сылдьан, биьиги Сахабыт сирин биллэр композитора Валерий Шадрин Саха театрын народнай артистката Зоя Петровна Багынанова гримернайыгар Анна Ахматова портрета ыйанан турарыгар хара5а хатанар  уонна сана аллайа туьэр. Бу Ахматова «Реквиеминэн» мини-спектакль туруорабыт диэн. Онно сана тылбаас наада буолан, С. Амгинскаяны кердеьеллер. Сардана Павловнаны Зоя Петровна, Валерий Шадрин уонна саха национальнай оркестрын дирижера, салайааччыта Николай Петров керсен кэпсэтэллэр. Бу ахсынньы 20 кунугэр 2003 сыллаахха этэ. Оттон тылбааьы тосунньу 9 кунун аьарбакка бутэриэхтээх. Олус кылгас кэм.  Уонна Ахматова! Сардана Павловна бу дьон кердеьуутун хайдах да аккаастыан ба5арбатар, барытын туул-бит быьаарыа диэн буолар. Онон ахсынньы 25 кунугэр диэри быьаарыныыгын этээр дииллэр уонна улахан эрэллэрин биллэрэллэр. 
Тылбаас табыллыбыта. Саха сирин делегациятын киэн Россия куоратыгар дохсун ытыс тыаьынан керсубуттэрэ.
( Поэма анабылын аа5ан иьитиннэрии. ) Оголоор, Зоя Петровна Багынанова олус учугэйдик дискэ5э аахпытын olonhotheatre.ru/audio/ сылканан  киирэн истиэххитин сеп. )
Сардана Амгинская Ахатованы тылбаастыыра олус улахан улэ этэ. Тылбааьы ыллын да5аны онорбоккун. Кини Ахматованы аан бастаан 1986 сыллаахха студенныы сылдьан истибитэ. Балыыьа5а сохранениега сытта5ына, психбалыыьа улэьиттэрэ кэлэн балыыьаны сууйаллар эбит. Онно биир Женя диэн латыш омук дьахтара хоьоон аа5арын истэн, бу хоьоон тылыттан ытыы олордогуна, ол Женя кэлэн: «Того ытыыгын?» диэн ыйытар. «Хоьоон,» - диэн сибигинэйэр Сардаана. «Билэгин дуо, бу ким хоьоонун? Билбэккин уонна билиэн да5аны суо5а. Мин бобуулаах хоьоону аа5абын. Ейдеен кэбис. Кини аата Анна. Анна Ахматова!»- диир. Бу маннык  дьиктитик уонна эмискэ, кууппэтэх еттубуттэн Анна Ахматова мин олохпор киирбитэ диэн суруйар Сардаана Амгинская. Онтон ылата кини хасыьан Ахматова ологун уерэппитэ. Хаьыат, журнал вырезкаларынан мунньуллан, туолан альбома халынаан истэгин аайы Ахматованы кытта репрессия ыкса ситимнээхтэрэ олус куускэ дьайбыта.Мантан сиэттэрэн, кини репрессия5а тубэспит саха норуотун чулуу дьонун дьаныьан уерэппитэ уонна бэйэтин чугас дьонугар, репрессия5а тубэспит аймахтарын булбута. Биьиги билэбит, саха норуотун чулуу уолаттара - суруйааччылар П.А. Ойуунускай, А. И. Софронов-Алампа, Иван Арбита, Далан о.д.а. элбэх киьи репрессия5а тубэспиттэрин. ( оголортон ыйыт)
· 1927 с. бала5ан ыйын 16 кунугэр, былыта суох ыраас халлаанна этин эппитинии, А.И.Софронов оло5ор соьуччу алдьархай тахсыбыта. 41 сааьыгар Саха государственнай национальнай театрыгар сэбиэдиссэйинэн улэлии сырытта5ына, Советскай былааьы утары кистэлэн контрреволюционнай охсуьууга кытынна диэн онно суох буруйунан Дьокуускай хаайыытыгар бырахпыттара. Баара-суо5а иккитэ урдунэн-аннынан допуруостаан баран, туох да буруйа дакаастаммата5ын урдунэн, маннык дьон кутталлаахтар диэн Новосибирскайга хаайыыга ыыппыттара. Киин куораттарга уонна Саха сиригэр олорор бырааба суох Иркутскай хаайыытыгар олорбута. Туох да буруйа суох, хара балыырга тубэспит А.И.Софронов 5 сыл устата политическай хаайыылаах ыар дьыл5атын энэринэн тэлбитэ. Сахатын сиригэр, сайын от-мас чэлгийэ ке5ерен турда5ына, эргиллибитэ. Тереебут терут буоругар уктэммит уеруутун «Дорообо, дойдум» диэн хоьоонугар эппитэ.
· Айар улэ5э учууталын курдук саныыр П.А.Ойуунускайа репрессия5а 1938 сыллаахха тутуллубута уонна 1939 сыллаахха сырдык тыына быстыбыта. Бу бачча5а диэри кемус унуо5а хана кистэммитэ биллибэт. 
· 1943 сыллаахха, сайын угэннээн турда5ына, от ыйын 13 кунугэр Иван Арбита «аньыылаах-харалаах аан дойдуттан» букатыннаахтык курэммитэ.Хаайыыга сытан туохтан, хайдах елбутун, хомойуох иьин, билбэппит. Арай билэбит - кини бэрт кылгас оло5ор олус элбэ5и аахпытын, айбытын, тылбаастаабытын. Теьелеех элбэх суруйуулара, айымньылара суппуттэрэ буолуой?
Сардана Амгинская Ахматова оло5ун уерэтэн,  бэйэтин дьиэ кэргэниттэн са5алаан тереебут Амматын, республикатын историятын уерэтэн, дойдутун Амма улууьун фольклорун, культуратын кэпсиир улахан таьымнаах улэни онорбута. Кини республика урдунэн улуустар, нэьилиэктэр кинигэлэрэ туспа сериянан тахсыытын кегулээбит киьи буолар.(С.Амгинская кинигэлэрин кердеруу)
Y. Поэманы аа5ыы.   Страница 149. (Быьаарыылаах тылдьытынан улэ.1 хоьоонно тыллары тылдьыкка керуу. Тын хатыыта, Энэлгэни, Дьалыннаахтык. Иккис хоьоону быьаарыы. Бу хоьоонно биьиги сахалыы тыыммыт иьиллэр. Кенул тылбаас диэн бу бастатан туран тылбаасчыт айымньыны хайдах ылыммыта, кини  толкуйа  хайдах ылынарынан тылбаастыыр. Мин санаабар, кини онон тиийимтиэ уонна ейденумтуе).
YII. Тумук. Оонньуу «Кини кимий?»
Бугун уруокка барбыт темабытын чинэтэн, мин эьиэхэ викторина –оонньуу ыытабын. Ханнык ба5арар сыыппараны таллаххытына, эьиэхэ хаартыска кестер, эьиги кини аатын уонна кылгастык тугу билэргитин этэ5ит. Презентациянан оонньуу.)
YIII.  Рефлексия.
1. Бугунну библиотечнай уруокка эьиги туох сананы биллигит?
2. Поэманы сахалыы аа5арбыт эьиги санаа5ытыгар хайда5ый?
3. Поэманы ситэрэн эьиги дьиэ5итигэр салгыы аа5ыаххыт дуо?
-Бугунну уруок кыттыылаахтарыгар махтанабын. Быйыл оскуоланы бутэрээччилэргэ саамай эпиэттээх куннэр. Эьиги талар идэ5итин быьаарынан сылдьагыт. Ханнык да идэлээх улэьит киьи бэйэтин тереебут дойдутун ытыктыахтаах. Бугун билсибит Аммабыт суруйааччыта Сардана Амгинская айымныларын аа5ыахтара диэн эьигин эрэнэбин. Сардана Павловна тереебут дойдутун олуьун таптыыра, кининэн киэн туттара. Мин эьиэхэ бу сотору олох киэн аартыгар уктэнээри сылдьар дьонно, биьиги Сардаанабыт курдук тереебут дойдугутунан киэн туттан, кинини харыстыы уонна ытыктыы сылдьаргытыгар ба5арабын. Керсуеххэ диэри!.













